
	«Հայաստանի Հանրապետության կառավարության 2011 թվականի մայիսի 5‑ի N 670-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի  կապակցությամբ հայտնում եմ, որ նշված որոշմամբ հաստատված կարգը վերաբերում է սոցիալական ապահովության պետական ծառայության կողմից վճարվող գումարների մի մասին միայն: Հաշվի առնելով վերը նշվածը, ինչպես նաև այն հանգամանքը, որ ծառայության կողմից վճարվող՝ սոցիալական ապահովության այլ ծրագրերով նախատեսված դրամական առանձին վճարների գումարները վճարելուն առնչվող հարաբերությունները կարգավորվում են այլ իրավական ակտերով (հաշվի առնելով առաձնահատկությունները)՝ անհրաժեշտ է նախագծի 1-ին կետի 2-րդ ենթակետի ա պարբերությամբ առաջարկվող փոփոխությունը շարադրել հետևյալ խմբագրությամբ՝

«1. Սույն կարգով կարգավորվում են Հայաստանի Հանրապետության աշխատանքի և սոցիալական հարցերի նախարարության սոցիալական ապահովության պետական ծառայության միջոցով վճարվող՝ կենսաթոշակը, կենսաթոշակառուի մահվան դեպքում տրվող թաղման նպաստը և կենսաթոշակառուի մահվան պատճառով չվճարված կենսաթոշակի, պատվովճարի, ամենամսյա պարգևավճարի, ծերության նպաստի, հաշմանդամության նպաստի, կերակրողին կորցնելու դեպքում նպաստի և սոցիալական ապահովության այլ ծրագրերով նախատեսված դրամական վճարների գումարները վճարելուն առնչվող հարաբերությունները, եթե Հայաստանի Հանրապետության օրենսդրությամբ այլ բան նախատեսված չէ::

Նախագծի 1-ին կետի 2-րդ ենթակետի գ պարբերությամբ առաջարկվող փոփոխություններն ունեն հստակեցման կարիք:

Մասնավորապես, համաձայն տեղեկանք-հիմնավորման, փոփոխության նպատակն է՝ սահմանել, որ կենսաթոշակառուն անկախիկ եղանակով կենսաթոշակն ստանալու համար դիմումն անմիջականորեն ներկայացնում է բանկ, եթե տեղյակ է, որ գործակալ բանկից է ստանալու կենսաթոշակը, իսկ կանխիկ եղանակով կենսաթոշակն ստանալու համար՝ կազմակերպություն, որպեսզի կրճատվեն կենսաթոշակառուի այցերի քանակը և տրանսպորտային ծախսերը:
 Այնինչ, առաջարկվող փոփոխությունն ինքնանպատակ է, չի լուծում որևէ խնդիր և չի բխում վերը նշված նպատակներից, կամ` ամբողջությամբ չի կարգավորում գործընթացը:

Մասնավորապես, հաշվի առնելով այն հանգամանքը, որ նախագծի 1-ին կետի 2-րդ ենթակետի դ պարբերությամբ լրացվող 10.2-րդ կետում խոսքը կենսաթոշակ նշանակող մարմին ներկայացվելիք դիմումի մասին է, ինչպես նաև այն հանգամանքը, որ պահպանվում են կարգի բոլոր գործող դրույթները՝ փոփոխություններն ուժի մեջ մտնելուց հետո ևս  կենսաթոշակառուն բանկ այցելելուց հետո պետք է այցելի տարածքային մարմին՝ կենսաթոշակը վճարելու եղանակը կամ բանկը փոխելու համար դիմում ներկայացնելու նպատակով: Այսինքն՝ պետք է կատարի 2 այցելություն:

Այսօր ևս կենսաթոշակառուն կարող է միանգամից այցելել բանկ, բանկի հետ կնքել բանկային հաշվի պայմանագիր և համապատասխան դիմում ներկայացնել տարածքային բաժին, այսինքն` 2 այցելության միջոցով լուծել իր խնդիրը:

Ինքնանպատակ է նաև նախագծի` կանխիկ եղանակով կենսաթոշակն ստանալու համար կազմակերպություն այցելելու դրույթը՝ հաշվի առնելով այն հանգամանքը, որ այսօր կենսաթոշակառուն կարող է կենսաթոշակը կանխիկ եղանակով ստանալ՝ կատարելով մեկ այցելություն տարածքային կենտրոն: Մինչդեռ պարզ չէ (չի կարգավորվում), թե առաջարկությունն ընդունվելու դեպքում ինչ է լինում, երբ կենսաթոշակառուն անկախիկ եղանակով կենսաթոշակն ստանալու համար դիմումը ներկայացնում է միանգամից բանկ, իսկ կանխիկ եղանակով կենսաթոշակն ստանալու համար՝ կազմակերպություն:
Կենսաթոշակը վճարելու եղանակը (վճարող բանկը) փոխելու համար դիմում տալու նպատակով տարածքային բաժին այցելելու պահանջը վերացնելու դեպքում արմատապես վերանայվում է կենսաթոշակ վճարելու գործընթացի տրամաբանությունը՝ իր հետ բերելով կոռուպցիոն նոր ռիսկեր: 

Ընդ որում, այդպիսի վերանայում իրականացնելու համար անհրաժեշտ է կենսաթոշակային օրենսդրության մեջ կատարել ավելի խորքային փոփոխություններ, քան զուտ վճարման կարգի վերանայումն է:
Նախագծի 1-ին կետի 2-րդ ենթակետի դ պարբերությունով առաջարկվող փոփոխությունների կապակցությամբ անհրաժեշտ է նկատի ունենալ, որ բանկային հաշվի պայմանագիր  կնքելուն առնչվող հարաբերությունները կարգավորելը (այդ թվում՝ բանկի հետ բանկային հաշվի պայմանագիր կնքելու համար անհրաժեշտ փաստաթղթերը սահմանելը) չի հանդիսանում ՀՀ կառավարության 2011 թվականի մայիսի 5-ի թիվ 670-Ն որոշման կարգավորման առարկան: Ավելին, մեր կարծիքով` նման ցանկ սահմանելը ՀՀ քաղաքացիական օրենսդրության ոգու խախտում է, քանի որ դրանով գործադիրը միջամտում է քաղաքացիաիրավական հարաբերություններին:
Բանկն ազատ է բանկային հաշվի պայմանագիր կնքելու ընթացակարգ և պայմանագիր կնքելու համար անհրաժեշտ փաստաթղթերի և տեղեկությունների ցանկ սահմանելու հարցում, և գործադիրը չի կարող սահմանափակել այդ ազատությունը (եթե նույնիսկ հաշվի չառնենք այն հանգամանքը, որ խնդրո առարկա փաստաթղթերը ներկայացնելու անհրաժեշտությունը՝ որպես ֆիզիկական անձի պարտականություն, ինչպես նաև՝  փաստաթղթերի հիման վրա պայմանագիր կնքելու և առաջարկությամբ սահմանված ժամկետում կենսաթոշակառուին համապատասխան փաստաթղթեր տրամադրելու՝ բանկի պարտականությունը   պետք է սահմանվեն բացառապես օրենքով):

Նախագծի 1-ին կետի 4-րդ ենթակետով առաջարկվող փոփոխությունների կապակցությամբ հարկ է նկատի ունենալ, որ վճարող կազմակերպության համար այն կարող է առաջացնել լրացուցիչ ծախսեր, որն էլ իր հերթին կարող է հանգեցնել ծառայությունների վարձավճարի ավելացմանը: Մյուս կողմից, վճարող կազմակերպության ներկայացուցիչների հետ աշխատանքային քննարկումնների ընթացքում բազմիցս նշվել է, որ այդօրինակ հրապարակային ժամանակացույցի առկայությունն ինքնին ռիսկային է (հայտարարվում է, թե փոստատարը, իր մոտ առկա գումարով, որ օրը որտեղ է լինելու): Այս մասին բազմիցս տեղեկացվել են նաև առաջարկությունների հեղինակները:


	Ընդունվել է: 

Ընդունվել է մասնակի:

Նախագծի նախնական տարբերակով առաջարկվել էր, որ կենսաթոշակի անկանխիկ վճարման անցնելու կամ բանկը փոխելու համար դիմումը կենսաթոշակառուն կարող է միանգամից ներկայացնել բանկ, իսկ բանկը իր հերթին պետք է  տեղեկացներ կենսաթոշակ նշանակող մարմնին այդ փոփոխության մասին (այս դեպքում կկրճատվեր 3-ից 2 այց), իսկ հետագայում լրամշակված նախագծում տեղեկացումը ամրագրվեց որպես կենսաթոշակառուի պարտականություն (այս դեպքում կրճատվում էր 3-ից 1 այց): Կենսաթոշակառուն համաձայն գործող ՀՀ կառավարության 2011 թվականի մայիսի 5‑ի N 670-Ն որոշման 1-ին կետի 1-ին ենթակետով հաստատված կարգի 4-րդ կետի ընդամենը «իրավունք ունի  ցանկացած ժամանակ դիմելու կենսաթոշակ նշանակող ստորաբաժանում` կենսաթոշակն ստանալու եղանակը կամ բանկը, կամ կազմակերպությունը փոխելու համար», սակայն ոչ մի բառ   չի ասվում մինչև այդ նրա՝ բանկից բանկային հաշիվը բերելու հնարավորության մասին՝ նույնիսկ նույն կարգի 6-րդ կետի 3-րդ ենթակետի առկայության դեպքում, որով թույլ հասկացվում է, որ այդ հնարավորությունը տրվել էր:

Իսկ սա նշանակում է, որ կենսաթոշակառուն սխալ հասկանալով կամ կասկածելով, որ բանկերը առանց կենսաթոշակ նշանակող մարմնի ուղղորդման չեն կարող բանկային հաշիվ բացել, վերը նշված նպատակի համար նախ, պետք է այցելի կենսաթոշակ նշանակող մարմին, որովհետև այդպես է սահմանված Կարգի 4-րդ կետում, ապա բանկ՝ հաշիվ բացելու համար և կրկին կենսաթոշակ նշանակող մարմին՝ այդ տեղեկատվությունը տրամադրելու համար (3 այց):  

Այնուամենայնիվ, ընդունելով, որ այս գործընթացում ներգրավված մարմինների միջև ճշտումներ կատարելու հետ կապված կարող է առաջանալ աշխատանքի հնարավոր ծանրաբեռնվածություն նախագծից հանվել է կենսաթոշակառուի՝ միանգամից բանկ դիմելու իրավունքը սահմանող դրույթը և փոխարենը առաջարկվել է ավելի հստակեցնել  այդ գործընթացը սահմանող համապատասխան դրույթները:

Ընդունվել է մասնակի:

Առաջարկությունը կատարվել է կենսաթոշակառուի իրավունքները պաշտպանելու և նրա կողմից կատարվող ծախսերը կրճատելու նկատառումներով: Ինչ վերաբերվում է բանկի ազատությունը սահմանափակելուն, ապա ընդհակառակը՝ դրանով խնայվում են նաև բանկի մարդկային ռեսուրսները և ժամանակային ծախսերը այն առումով, որ բանկի աշխատողը ստիպված չի լինում միևնույն կենսաթոշակառուին մի քանի անգամ ընդունել և պահանջվող  փաստաթղթերի վրա ժամանակ ծախսել (տես՝ սույն ամփոփաթերթի վերջին կետում՝ ՀՀ կենտրոնական բանկի հետ քննարկման արդյունքում բերված եզրակացությունը): 

Չի ընդունվել:

Եթե, ըստ դիտողության, «կենսաթոշակառուին՝ կենսաթոշակառուի բնակության վայրի հասցեում ծառայության մատուցման ժամանակացույցը հասանելի եղանակով հրապարակումը» ռիսկային է դիտվում, ապա առաջարկում ենք այն ընդհանրապես հանել: Իսկ դրա գործելու դեպքում՝ առաջարկում ենք այդ հրապարակման ձևը դարձնել՝ կենսաթոշակառուին ավելի հասանելի՝ ստորագրությամբ հանձնելու միջոցով: Բացի այդ, վճարող կազմակերպության համար այն լրացուցիչ ծախսեր չի կարող առաջացնել, քանի որ առաջարկությունը լրացում է գործող տարբերակին: 
	Կատարվել է համապատասխան փոփոխություն նախագծի 1-ին կետի 2-րդ ենթակետի ա պարբերությունում:

Կատարվել է համապատասխան փոփոխություն Նախագծի 1-ին կետի 2-րդ ենթակետի գ պարբերությունում:
Կատարվել է համապատասխան փոփոխություն Նախագծի 1-ին կետի 2-րդ ենթակետի ե պարբերությունում:



	
	 17.09.2015թ. Նախարարական  սոցիալական կոմիտեի  նիստից հետո հանձնարարված քննարկում 19.09.2015թ.

	1. Նախագծի 1-ին կետի 

2-րդ ենթակետի «գ» պարբերությամբ առաջարկվող լրացումը հակասում է ՀՀ կառավարության 2011 թվականի մայիսի 5-ի թիվ 670-Ն որոշմամբ սահմանված ընթացակարգի ընդհանուր տրամաբանությանը:
Խնդիրն այն է, որ համաձայն վերնշյալ ընթացակարգի անձը կենսաթոշակն անկանխիկ եղանակաով ստանալու համար պետք է այցելի բանկ և բացի կենսաթոշակային հաշիվ: Նաև պետք է տեղյալ լինի, թե որ բանկից է ստանում իր կենսաթոշակը (բանկը ընտրում է ինքը):

Այնինչ առաջարկվող ձևակերպումներում կենսաթոշակն անկանխիկ եղանակով ստանալու համար բանկ այցելելը թողնված է կենսաթոշակառուի ընտրությանը: Միաժամանակ, անհասկանալի է «եթե տեղյակ է, որ գործակալ բանկից է ստանալու կենսաթոշակ» արտահայտությունը: Ստացվում է, որ անձը կարող է և չիմանալ, թե որ բանկից է ստանալու կենսաթոշակը: Եթե խնդիր է դրված տեսանելի ձևով կարգում նշել, որ կենսաթոշակը անկանխիկ եղանակով ստանալու համար կենսատոշակառուն նախ պետք է այցելի բանկ և բացի հաշիվ, ապա առաջարկվում է Նախագծի 1-ի կետի 2-րդ ենթակետի «գ» պարբերությամբ առաջարկվող լրացումը շարադրել հետևյալ խմբագրությամբ. «Կենսաթոշակն անկանխիկ եղանակաով ստանալու համար կենսաթոշակառուն (անչափահաս կամ խնամակալության տակ գտնվող կենսաթոշակառուի դեպքում՝ նրա օրինական ներկայացուցիչը) այցելում է բանկ և իր անվամբ բացում հաշիվ: Կենսաթոշակառուի պահանջով նրան տրամադրվում է բանկային հաշվի համարը հավաստող տեղեկանք՝ կենսաթոշակ նշանակող ստորաբաժանմանը ներկայացնելու համար: Տեղեկանքում նշվում է կենսաթոշակառուի անունը, ազգանունը, անձը հավաստող փաստաթուղթը, բանկային հաշվի բացման ամսաթիվը և բանկային հաշվի համարը:»:
2.Նախագծի 1-ին կետի 2-րդ ենթակետի «դ» պարբերությամբ առաջարկվող փոփոխությունը (առաջարկվում է փոփոխություն կատարել Կարգի 6-րդ կետի 3-րդ ենթակետում՝ սահմանելով , որ բանկային հաշվի համարի փոխարեն անձը ներկայացնում է տեղեկանքը) բովանդակային սխալ է պարունակում: Կարգի 6-րդ կետով սահմանվում է դիմումում ներառվող տվյալների ցանկը և տվյալի փոխարեն փասատաթուղթ չի կարող ներկայացվել:

Ըստ այդ, առաջարկվում է Նախագծի 1-ին կետի 2-րդ ենթակետի «դ» պարբերությամբ առաջարկվող փոփոխության փոխարեն Կարգի 6-րդ կետը լրացնել հետևյալ նոր պարբերությամբ. «Դիմումին կից կարող է ներկայացվել նաև սույն կարգի 4-րդ կետում նշված տեղեկանքը:»:

3.Նախագծի 1-ին կետի 2-րդ ենթակետի «ե» պարբերությամբ առաջարկվող՝ Կարգի 10.2-րդ կետից հանել « որում նշված է հաշվի բացման ամսաթիվը և բանկային հաշվի համարը» բառերը:

4.Առաջարկվում է Նախագծի 1-ին կետի 4-րդ ենթակետը շարադրել հետևյալ խմբագրությամբ. «4. Որոշման 1-ին կետի 3-րդ ենթակետով հաստատված լիազոր մարմնի և վճարահաշվարկային կազմակերպության միջև կնքվող` կենսաթոշակները կանխիկ եղանակով վճարման ծառայությունների մատուցման պայմանագրի օրինակելի ձևի (N 3 հավելվածում) 2.3.2-րդ ենթակետը շարադրել հետևյալ բովանդակությամբ.

«2.3.2. կենսաթոշակը կենսաթոշակառուին տրամադրելու նպատակով կենսաթոշակառուի բնակության վայրի հասցե այցելել առնվազն 2 անգամ (եթե առաջին այցելության արդյունքում հնարավոր չի եղել կենսաթոշակը տրամադրել կենսաթոշակառուին).»:
Դրանով հանվում է այցելությունների ժամանակացույց սահմանելու պահանջը:
	Ընդունվել է:
	Նախագծում կատարվել են համապատասխան փոփոխությունները:

	2
	ՀՀ արդարադատության նախարարություն,

2015-07-06

035/21790-15 
	Առարկություններ և առաջարկություներ չկան:
	
	

	3
	ՀՀ գլխավոր դատախազություն,

2015-07-07

072/21976-15 
 
	Առարկություններ և առաջարկություններ չկան:
	
	

	4
	ՀՀ պաշտպանության նախարարություն,

2015-07-09,

ՊՆ/510-1114
	Որոշման նախագծի 1-ին կետի 2-րդ ենթակետի «դ» պարբերությունով առաջարկվող 10.2-րդ կետում առաջարկում ենք հստակեցնել, թե ինչ ընթացակարգով է բանկը բանկային հաշվի պայմանագիրը ներկայացնում կենսաթոշակառուի ստորագրմանը:
	Ընդունվել է:

Պայմանագիրը կենսաթոշակառուի ստորագրմանը ներկայացնելու ընթացակարգը հստակեցվել է:
	Կատարվել է համապատասխան փոփոխություն Նախագծի 1-ին կետի 2-րդ ենթակետի «ե» պարբերությունում:

	5
	ՀՀ տարածքային կառավարման և արտակարգ իրավիճակների նախարարություն,

2015-07-09

025/22268-15 
	Առարկություններ և առաջարկություններ չկան:
	
	

	6
	ՀՀ ԿԱ ազգային անվտանգության ծառայություն,

2015-06-26,

11/665
	Առարկություններ և առաջարկություններ չկան:
	
	

	7
	ՀՀ ԿԱ ոստիկանություն,

2015-06-24,

24/1500
	Առարկություններ և առաջարկություններ չկան:
	
	

	8
	ՀՀ ֆինանսների նախարարություն,

2015-06-25
040/20192-15
	Նախագծի 2-րդ կետով նախատեսվում է Հայաստանի Հանրապետության կառավարության 2011 թվականի մայիսի 5-ի N 670-Ն որոշման 2-րդ կետի 6-րդ ենթակետը շարադրել նոր խմբագրությամբ, սակայն վերջինս տառացի կրկնում է  այդ որոշման նշված կետը:
	Ընդունվել է: 
	Նախագծի նշված կետը հանվել է:

	9
	ՀՀ էկոնոմիկայի նախարարություն,

2015-06-23

033/20218-15 
	Առարկություններ և առաջարկություններ չկան:
	
	

	10
	ՀՀ կենտրոնական բանկ

2015-07-31

15.1-04/0267-15


	«Հայաստանի Հանրապետության կառավարության 2011 թվականի մայիսի 5‑ի N 670-Ն որոշման (այսուհետ՝ Որոշում) մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) կապակցությամբ հայտնում ենք, որ` 
1. Նախագծի 1-ին կետի 2-րդ ենթակետի «ա» պարբերությամբ առաջարկվող փոփոխությունը չի բխում «Պետական կենսաթոշակնեի մասին» ՀՀ օրենքից, քանի որ վերը նշված օրենքով սահմանված են այն նպաստի տեսակները, որոնց մասով ՀՀ կատռավարության կողմից կարող է սահմանվել վճարման կարգ, իսկ Նախագծով առաջարկվող՝ պատվովճարի, ամենամսյա պարգևավճարի, ծերության նպաստի մասով որևէ կարգավորում նախատեսված չէ, ուստի առաջարկում ենք փոփոխությունը Նախագծից հանել:
	1. Ընդունվել է մասնակի: 

Դիտողությունը ընդունելի է, սակայն առաջարկվող փոփոխությունը հանելու առաջարկը՝ ոչ: Դրա փոխարեն առաջարկվել է Նախագծում կատարել համապատասխան փոփոխություն՝ Որոշման նախաբանում իրավական ակտերին անհրաժեշտ հղումներ կատարելու ձևով:
	1.Կատարվել է համապատասխան փոփոխություն Նախագծի 1-ին կետի 1-ին ենթակետում: 

	
	
	2. Նախագծի 1-ին կետի 2-րդ ենթակետի «ե» պարբերությամբ առաջարկվող փոփոխության կապակցությամբ անհրաժեշտ է նկատի ունենալ, որ բանկային հաշվի պայմանագիր կնքելուն առնչվող հարաբերությունները կարգավորելը (այդ թվում՝ բանկի հետ բանկային հաշվի պայմանագիր կնքելու համար անհրաժեշտ փաստաթղթերը սահմանելը) չի հանդիսանում ՀՀ կառավարության 2011 թվականի մայիսի 5-ի թիվ 670-Ն որոշման կարգավորման առարկան, քանի որ այն հանդիսանում է պայմանագրային հարաբերություն և բանկը ու նրա հաճախորդը պետք է ազատ լինեն պայմանագիր կնքելու հարցում: Բացի այդ բանկերը բանկային հաշիվ բացելուց ղեկավարվում են «Փողերի լվացման և ահաբեկչության ֆինանսավորման դեմ պայքարի մասին» ՀՀ  օրենքով (օրինակէ Հոդված 16), ինչպես նաև իրենց ներքին իրավական ակտերով, որոնց պահանջները ինքնանպատակ սահմանված չեն ու բանկերը այդ կերպ կարգավորում են իրենց ռիսկերը:
	2. Ընդունվել է մասնակի:

Բանկում հաշիվ բացելու համար պահանջվող փաստաթղթերի ցանկը նախագծում ամրագրելը    կարևոր խթան կհանդիսանար ոչ միայն կենսաթոշակառուի՝ որպես պաշտպանության կարիք ունեցող անձի ծախսերը կրճատելու, այլ նաև բանկերի՝ հաճախորդների հոսքը կրճատելու համար, սակայն, հաշվի առնելով դիտողությամբ բերված հիմնավորումը և, հատկապես, բանկի՝  ռիսկերի կարգավորման խնդիրը, առաջարկվել է այդ փաստաթղթերի ցանկը պարտադիր տեղադրել բանկի պաշտոնական կայքերում: Առավել ևս, որ ՀՀ-ում գործող գրեթե բոլոր բանկերը  իրենց կայքերում տեղեկատվություն են տեղադրել բանկային հաշիվ բացելու պայմանագրի համար պահանջվող փաստաթղթերի վերաբերյալ նույնիսկ՝ ըստ հաճախորդի կատեգորիաների (մինչև 14 տարեկան երեխաների համար հաշվի բացումը և այլն): 


	2.Կատարվել է համապատասխան փոփոխություն Նախագծի 1-ին կետի 2-րդ ենթակետի «ե» պարբերության առաջին նախադասությունում:



	
	
	3. Անհասկանալի է նաև Նախագծով լրացվող 10.2-րդ կետով սահմանված 7 աշխատանքային օրվա պահանջը, քանի որ պրակտիկայում հաշիվը կարող է բացվել հենց նույն պահին՝ բանկին ներկայացնելով սահմանված փաստաթղթերը:
	3. Ընդունվել է մասնակի:

Հստակեցման նպատակով տեղեկացնենք, որ բանկային հաշիվը, ըստ բանկերի ներքին իրավական ակտերի և ելնելով կրկին ռիսկերի կարգավորման խնդրից, կարող է բացվել տարբեր ժամկետներում, ուստի նույն օրը հաշիվը բացելու տարբերակը՝ նույնիսկ սահմանված փաստաթղթերի ներկայացման պարագայում, ընդունելի չէ, թեկուզ միայն այն պատճառով, որ հաշվի պայմանագիրը տեղում ստորագրելու իրավասություն ոչ բոլոր բանկերում են  տրված փաստաթղթերը ընդունող անձնակազմին, իսկ պայմանագիրը վերադասի կողմից կնքելու դեպքում՝ որոշ ժամանակ է պահանջվում:

Առաջարկվել է կրճատել Նախագծով առաջարկված 7 աշխատանքային օր ժամկետը 2 աշխատանքային օր, միաժամանակ, սահմանվել են այդ ժամկետից ուշ տալու բացառիկ դեպքերը: 
	3. Կատարվել է համապատասխան փոփոխություն Նախագծի 1-ին կետի 2-րդ ենթակետի «ե» պարբերության երկրորդ նախադասությունում:

	
	
	4.Միևնույն ժամանակ նշենք նաև, որ համաձայն տեղեկանք-հիմնավորման, փոփոխության նպատակն է՝ սահմանել, որ կենսաթոշակառուն անկանխիկ եղանակով կենսաթոշակն ստանալու համար դիմումն անմիջականորեն ներկայացնում է բանկ, եթե տեղյակ է, որ գործակալ բանկերից է ստանալու կենսաթոշակը, իսկ կանխիկ եղանակով կենսաթոշակն ստանալու համար՝ կազմակերպություն, որպեսզի կրճատվեն կենսաթոշակառուի այցերի քանակը և տրանսպորտային ծախսերը, սակայն փոփոխությունը չի լուծում որևէ խնդիր և չի բխում վերը նշված նպատակներից, կամ՝ ամբողջությամբ չի կարգավորում գործընթացը:
	4. Չի ընդունվել:

Համաձայն չենք, որ փոփոխությունը չի լուծում խնդիր, մասնավորապես, եթե դիտարկում ենք Որոշմամբ հաստատված կարգի 4-րդ կետը, որով ակնհայտ պահանջում է կենսաթոշակառուի անձամբ ներկայանալը կենսաթոշակ նշանակող մարմին, մինչդեռ նույն կարգի 6–րդ կետի 3-րդ ենթակետով սահմանվում են կենսաթոշակ նշանակող մարմին ներկայացվող դիմումին կից  փաստաթղթերը՝ այդ թվում՝ նաև բանկային հաշիվը, ապա հստակ անհրաժեշտություն է առաջանում կարգավորել այս երկու նորմերի միջև հակասությունը: Առաջարկվող փոփոխությամբ լրացվել է վերը նշված 4-րդ կետը և դրանով իսկ որպես այլընտրանք (կրճատվել է 1 քայլ) հնարավորություն է տրվել կենսաթոշակառուին ինքն որոշի սկզբից նշված մարմին գնալ, թե բանկ: 


	

	
	
	5.Մասնավորապես, հաշվի առնելով այն հանգամանքը, որ նախագծի 1-ին կետի 2-րդ ենթակետի «դ» պարբերությամբ լրացվող 10.2-րդ կետում խոսքը կենսաթոշակ նշանակող մարմին ներկայացվելիք դիմումի մասին է, ինչպես նաև այն հանգամանքը, որ պահպանվում են կարգի բոլոր գործող դրույթները՝ փոփոխություններն ուժի մեջ մտնելուց հետո ևս կենսաթոշակառուն բանկ այցելելուց հետո պետք է այցելի տարածքային մարմին՝ կենսաթոշակ վճարելու եղանակը կամ բանկը փոխելու համար դիմում ներկայացնելու նպատակով:
	5. Չի ընդունվել:

Ինչ վերաբերում է Նախագծի 1-ին կետի 2-րդ ենթակետի «դ» պարբերությամբ լրացվող 10.2-րդ կետին, ապա ներկայացված Նախագծով այդ կետում նման պահանջ չկա:
	

	11.
	ՀՀ կենտրոնական բանկ

	Առարկություններ և առաջարկություններ չկան:
	
	


